
gaurIgirIshastotram

கௌ³ரீகி³ரீஶஸ்தோத்ரம்

ஶ்ரீக³ணேஶாய நம: ।
சந்த்³ரார்த⁴ப்ரவிபா⁴ஸிமஸ்தகதடௌ தந்த்³ராவிஹீநௌ ஸதா³
ப⁴க்தௌத⁴ப்ரதிபாலநே நிஜதநுசா²யாஜிதார்காயுதௌ ।

ஶ‍்ரு’ங்கா³த்³ரிஸ்த²விவாஹமண்ட³பக³தௌ காருண்யவாராந்நிதீ⁴
கல்யாணம் தநுதாம் ஸமஸ்தஜக³தாம் கௌ³ரீகி³ரீஶௌ முதா³ ॥ 1॥

அந்யோந்யார்ச்சநதத்பரௌ மது⁴ரவாக்ஸந்தோஷிதாந்யோந்யகௌ
சந்த்³ரார்தா⁴ஞ்சிதஶேக²ரௌ ப்ரணமதாமிஷ்டார்த²தௌ³ஸத்வரம் ।

ஶ‍்ரு’ங்கா³த்³ரிஸ்த²விவாஹமண்ட³பக³தௌ ஶ‍்ரு’ங்கா³ரஜந்மாவநீ
கல்யாணம் தநுதாம் ஸமஸ்தஜக³தாம் கௌ³ரீகி³ரீஶௌ முதா³ ॥ 2॥

ஸௌத³ர்யேண பரஸ்பரம் ப்ரமுதி³தாவந்யோந்யசித்தஸ்தி²தௌ
ராகாசந்த்³ரஸமாநவக்த்ரகமலௌ பாதா³ப்³ஜகாலங்க்ரு’தௌ ।

ஶ‍்ரு’ங்கா³த்³ரிஸ்த²விவாஹமண்ட³பக³தௌ க³ங்கா³தடாவாஸிநௌ
கல்யாணம் தநுதாம் ஸமஸ்தஜக³தாம் கௌ³ரீகி³ரீஶௌ முதா³ ॥ 3॥

ஸிம்ஹோக்ஷாக்³ர்யக³தீ மஹோந்நதபத³ம் ஸம்ப்ராபயந்தௌ நதா-
நம்ஹோராஶிநிவாரணைகநிபுணௌ ப்³ரஹ்மோக்³ரவிஷ்ண்வர்சிதௌ ।

ஶ‍்ரு’ங்கா³த்³ரிஸ்த²விவாஹமண்ட³பக³தௌ கா³ங்கே³யபூ⁴ஷோஜ்ஜ்வலௌ
கல்யாணம் தநுதாம் ஸமஸ்தஜக³தாம் கௌ³ரீகி³ரீஶௌ முதா³ ॥ 4॥

கஸ்தூரீக⁴நஸாரசர்சிததநூ ப்ரத்யூயமாநௌ ஸுரை-
ரஸ்தூக்த்யா ப்ரணதேஷ்டபூரணகரௌ வஸ்தூபலப்³தி⁴ப்ரதௌ³ ।

ஶ‍்ரு’ங்கா³த்³ரிஸ்த²விவாமண்ட³பக³தாவங்கா³வதூ⁴தேந்து³பௌ⁴
கல்யாணம் தநுதாம் ஸமஸ்தஜக³தாம் கௌ³ரீகி³ரீஶௌ முதா³ ॥ 5॥

வாணீநிர்ஜிதஹம்ஸகோகிலரவௌ பாணீக்ரு’தாம்போ⁴ருஹௌ
வேணீகேஶவிநிர்ஜிதாஹிசபலௌ க்ஷோணீஸமாநக்ஷமௌ ।

ஶ‍்ரு’ங்கா³த்³ரிஸ்த²விவாஹமண்ட³பக³தௌ துங்கே³ஷ்டஜாலப்ரதௌ³

கல்யாணம் தநுதாம் ஸமஸ்தஜக³தாம் கை³ரீகி³ரீஶௌ முதா³ ॥ 6॥

காமாபத்திவிபூ⁴திகாரணத³ஶௌ ஸோமார்த⁴பூ⁴ஷோஜ்ஜ்வலௌ
ஸாமாம்நாயஸுகீ³யமாநசரிதௌ ராமார்சிதாங்க்⁴ரித்³வயௌ ।

ஶ‍்ரு’ங்கா³த்³ரிஸ்த²விவாமண்ட³பக³தௌ மாணிக்யபூ⁴ஷாந்விதௌ
கல்யாணம் தநுதாம் ஸமஸ்தஜக³தாம் கௌ³ரீகி³ரீஶௌ முதா³ ॥ 7॥

த³ம்பா⁴ஹங்க்ரு’திதோ³ஷஶூந்யபுருஷை:ஸம்பா⁴வநீயௌ ஸதா³
ஜம்பா⁴ராதிமுகா²மரேந்த்³ரவிநுதௌ குபா⁴த்மஜாத்³யர்சிதௌ ।

ஶ‍்ரு’ங்கா³த்³ரிஸ்த²விவாஹமண்ட³பக³தௌ வாக்³தா³நதீ³க்ஷாத⁴ரௌ
கல்யாணம் தநுதாம் ஸமஸ்தஜக³தாம் கௌ³ரீகி³ரீஶௌ முதா³ ॥ 8॥

ஶாபாநுக்³ரஹஶக்திதா³நநிபுணௌ தாபாபநோத³க்ஷமௌ
ஸோபாநக்ரமதோऽதி⁴காரிபி⁴ரநுப்ராப்யௌ க்ஷமாஸாக³ரௌ ।

ஶ‍்ரு’ங்கா³த்³ரிஸ்த²விவாஹமண்ட³பக³தௌ லாவண்யபாதோ²நிதீ⁴
கல்யாணம் தநுதாம் ஸமஸ்தஜக³தாம் கௌ³ரீகி³ரீஶௌ முதா³ ॥ 9॥

ஶோணாம்போ⁴ருஹதுல்யபாத³யுகு³லௌ பா³ணார்சநாதோஷிதௌ
வீணாத்⁴ரு’ங்முநிகீ³யமாநவிப⁴வௌ பா³லாருணாபா⁴ம்ப³ரௌ ।

ஶ‍்ரு’ங்கா³த்³ரிஸ்த²விவாமண்ட³பக³தௌ துல்யாதி⁴கைர்வர்ஜிதௌ
கல்யாணம் தநுதாம் ஸமஸ்தஜக³தாம் கௌ³ரீகி³ரீஶௌ முதா³ ॥ 10॥

இதி கௌ³ரீகி³ரீஶஸ்தோத்ரம் ஸம்பூர்ணம் ॥

